
Hóskvøldið 13. des­
ember kl 19.00 verður 
stór stuðulskonsert til 
frama fyri Í menniskj­
um góður tokki.

Tað hava verið 
ein røð av tiltøkum 
kring landið og í 
høvuðsstaðnum til 
frama fyri átakið. 
Stuðulskonsertin í 
Vesturkirkjuni er mill­
um seinastu tiltøkini í 
ár og tað sær út til at 
folk kunnu gleða seg. 
Evi Tausen, sum hevur 
fyriskipað konsert­
ina hevur sett saman 
eina spennandi skrá, 
har okkara allarbestu 
countrytónleikarar 
taka lut saman við Vest­
manna Kirkjukórið. 
Tey luttakandi eru Hall­
ur Joensen, Evi Tausen, 
Kristina Bærendsen og 
Vestmanna Kirkjukór 
Savnað verður inn til 
átakið Í menniskjum 
góður tokki meðan 
konsertin er. Alt sum 
kemur inn verður 
óskert býtt til tær 
familjur sum hava 
tørv á jólahjálp. 
Fleiri enn 450 familjur 
bíða í hesum døgum 
eftir jólahjálp og á kon­
sertini verður møguligt 
at rætta teimum eina 
hjálpandi hond.

Í hesum sambandi hevur 
Heimavirkið sett sær fyri at 
hátíðarhalda dagin við ein­
um kaffimunni og køkum til 
gestirnar, sum koma á gátt 
mikudagin 12.12.12. – opið er 
frá kl 13 – 17.30.

Finn Kjølbro, skrivar m.a. 
soleiðis um abba sín:

Jógvan Fr. Joensen (1887 – 
1967) seinni betri kendur sum 
Kjølbro – ið var ættaður úr 
Gerðum, fór undir handils­
virksemi fyri 100 árum síðan. 
Tað var tann 12. desember 
1912, at hann lat upp handil í 
egnum hølum á Biskupstøð.

Stutt frammanundan 
hevði hann fingið handils­
loyvi, men í fyrstuni var tað 
tó sum úthandil hjá stóra 
Klaksvíkshandlinum, Jørgen 

Bech & Sønner, har Kjølbro 
byrjaði sum krambabakallur 
nøkur ár frammanundan.

Klaksvíkshandilin hevði 
tá deild á Biskupstøð – út­
handil, sum helt til í gomlu 
handilshúsunum hjá Ziska, 
beint har, sum neystið hjá 
Klaksvíkar Róðrarfelag í dag 
stendur. Her byrjaði Ziska 
stutt eftir, at einahandilin 
var avtikin í 1856.

Karin, sum seinni bleiv 
kona Jógvans – tey giftust 
í 1909, hevði stýrt deildini. 
Men av tí at húsini her vóru 
í ringurm standi, bjóðaði 
Kjølbro sær til at byggja ein 
handil 8½ x 11 alin norður­
eftir upp í sethúsini síni, sum 
vórðu bygd í 1909 – beint om­
anfyri.

Leiðslan úti í Klaksvík 
góðtók hetta, og handilin 
flutti niðan. Tað er her, 
ið handilin hjá Norðoya 
Heimavirki heldur til í dag – 
bæði í gamla handlinum og í 
stovuni, har Karin og Kjølbro 
upprunaliga búðu.

Tað hava verið ymiskar 
dagsetingar nevndar fyri 
nær Kjølbro byrjaði virks­
emi sítt, tí hann byrjaði so 
nógv ymiskt á leiðini. Men 
12. desember 1962 skipaði 
Kjølbro fyri stórum hátíð­
ardegi fyri virksemi sínum, 

sum hann tá kallaði 50 ára 
dagin.

Tí verður hildið fast við, 
at J. Fr. Kjølbro byrjaði hand­
ilsvirksemi sítt 12. desember 
1912, har sum Heimavirkið í 
dag heldur til.

Handilin hjá Kjølbro 100 ár

TB Húsið eitur nú Borgin

Stór 
stuðuls­
konsert 
í Vestur­
kirkjuni

Stuðla umvegis 
gjaldskort 

100 ár 12. desember 1912 
byrjaði J. Fr. Kjølbro handilsvirk­
semi sítt í hølunum, har sum 
Heimavirkið í dag heldur til

mentan Nú hevur gamla TB-Húsið fingið 
nýtt navn, og nú eitur tað »Borgin«

– Borgin fer at verða eitt 
mentanarhús burturav, tí 
har verður dansur, barna­
dansur, sjónleikir, listafram­
sýningar og onnur tílík til­
tøk, sigur Júst Johannesen, 
sum er ein av eigarunum.

Á gamla vøllinum á Sev­
mýri hevur arkitektur tekn­
að eitt campingpláss, sum er 
helmingurin av vøllinum, og 
tað sum er mest áhugvert er, 
at tá ið vognar eru á pláss­
inum kemur tað at kennast 
sum ein lítil bygd við gøtum 
ímillum og trø og tílíkt. 

– Hetta eru vit sera spent 
uppá, sigur Júst Johanne­
sen.

– Men fyrst fara vit at 
hugsa um listaframsýning­
ina, sum verður týsdagin, 
hósdagin, fríggjadagin 18-
21 og sunnudagin frá 17-21. 
Okkurt lekkurt fæst at eta 
og drekka ímeðan tit njóta 
málningar og umhvørvið 
sum heild, sigur hann.

Nú tað er 14 dagar til jóla­
aftan ber eisini til at stuðla 
Í menniskjum góður tokki 
umvegis gjaldskort.

Nýggj stuðulssíða er gjørd, 
har tú lætt og ómakaleyst 
kanst stuðla átakinum.

Fleiri enn 450 familjur 

bíða í hesum døgum eftir 
jólahjálp og tí kemur allur 
stuðul væl við og hvør króna 
munar.

Til ber at stuðla her: 
http://gjald.takk.fo/

Gamli Kjølbro saman við abbabørnum


